
Rezime/Abstract

Ovaj rad obuhvata kratko vremensko razdoblje u historiji srednjovjekovne Bosne. Iako je relativno kratako, veoma je
značajno, jer četrnaesto stoljeće predstavlja ,, zlatno doba'' ove države, naime period od dolaska na vlast Stjepana II
Kotromanića 1322. godine do kraja XIV stoljeća. Cjelokupan razvoj države i društva u ovom periodu uticao je na razvoj
umjetnosti na ovim prostorima. Da bi što detaljnije obuhvatila i prikazala dešavanja u ovom periodu, rad je podijeljen na tri
dijela: faktori koji su doprinijeli razvoju umjetnosti, uticaji susjednih i srednjoevropskih zemalja i umjetnička djela nastala
na prostoru Bosne u XIV stoljeću. Kao što je prikazano i utvrđeno ovim radom, ovaj period bio je period privrednog,
društvenog i političkog uspona srednjovjekovne Bosne, a istovremeno i period razvoja umjetnosti na njenom prostoru.
Uporedo sa jačanjem privrede dolazilo je do jačanja moći bosanskih vladara i feudalaca, koji su doprinijeli povezivanju
srednjovjekovne Bosne sa zemljama okruženja, čime su stvorili uslove za razvoj umjetnosti. Snažan privredni razvoj, prije
svega trgovine i rudarstva doveo je do nastanka trgovišta, kolonija i građanske klase. Razmjena ljudi i ideja dop

